
Mësimi 5  

Profecitë Mesianike 
 

Qëllimi 
Nxënësit do të mësojnë se mund të vërtetojmë se Bibla është nga Perëndia duke parë 

profeci të tjera, ato lidhur me vdekjen e Jezusit. 

 

Materialet 
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Aktiviteti i Profecive Mesianike – një për nxënës 

● Broshura mbi Profecitë Mesianike - Nxënësi i Klasës 5-6 – për secilin 

nxënës të Klasave 5-6 për ta marrë me vete në shtëpi ose për ta lexuar 

gjatë orës mësimore. 

● Ndihma Vizive për Profecitë – një për mësuesen për t’ua treguar 

● Biblat 

● Stilolapsa/Lapsa/Krejona 

● Grafiku i Pjesëmarrjes 

● Stikera (për regjistrimin e pjesëmarrjes) 

 

Materiale Opsionale 
Printoni nga Faqja e Internetit:  

● Fleta Pyetjet dhe Përgjigjet Merr një të Dhënë (një për mësuesen, priteni 

secilën pyetje përpara orës mësimore) 

● Qese prej letre (një për klasën për të futur në të pyetjet e palosura përgjysëm) 

● Snack – Biskota të Rrumbullakta ose Feta Portokalli (disa për nxënës) 

● Kartopiceta (një për nxënës) 

 

Këshilla për Mësuesen 

★ Shikoni Mësimin 1 

1) Hyrja në Mësim  

 

Ndërsa nxënësit hyjnë, mirëpritini dhe ndihmojini të gjejnë një karrige për t’u ulur. 

Falënderojini që kanë ardhur. Regjistroni prezencën. 

 

Thuajuni nxënësve: Herën e kaluar folëm rreth profecive biblike dhe mësimi i 

sotëm do të jetë vërtetimi i Biblës përmes profecive mesianike.  

A e mban mend dikush dallimin ndërmjet një parashikimi dhe një profecie? 

Një parashikim është një hamendësim për të ardhmen. (Ashtu si kur parashikuesi i 

motit bën një parashikim bazuar tek shkenca për motin). Një profeci është të thuhet 

diçka lidhur me të ardhmen dhe bëhet realitet saktësisht ashtu siç u tha.  

 

Profecitë nga Bibla gjithnjë vijnë nga Perëndia që i jep ato dhe njerëzit që i 

thonë ose i shkruajnë ato.  

 

Deri tani kemi parë njohuritë shkencore paraprake, si ato që Bibla përmban 

receta për sapun antibakterial, rregulla të larjes dhe shtigjet e detit që nuk 

diheshin në atë kohë. Kemi parë prova arkeologjike si muret e Jerikos, 

tunelin e Ezekias dhe prova se Mbreti David dhe Ponc Pilati ishin njerëz të 

vërtetë që jetuan saktësisht ashtu siç tha Bibla dhe kur Bibla tha se jetuan. 

Pastaj kemi parë profecitë biblike lidhur me lindjen e Jezusit, shkatërrimin e 

Tiros dhe Babilonisë dhe sot do të shikojmë profecitë lidhur me vdekjen e 

Jezusit.  

 

A e dini se ka mbi 300 profeci rreth Jezusit? Dhe secila prej tyre u bë realitet 

saktësisht ashtu siç Bibla tha se do të ndodhte me hollësi të përpikta. 

Profecitë Mesianike janë profeci që ishin shkruan në Dhjatën e Vjetër për të 

treguar se kush do të ishte I Zgjedhuri i Perëndisë – Ai që do të vinte dhe do 

të shpëtonte botën. Vdekja e Jezusit dhe se si Ai do të vdiste tregon se Ai 

është Mesia (I Zgjedhuri) dhe saktësia e profecive vërteton se profecitë e 

bëra ishin të gjitha të vërteta, diçka që njerëzit nuk mund ta bëjnë – të 

parashikojnë të ardhmen në mënyrë të përsosur çdo herë.  

 

2) Koha e Mësimit – Profecitë Mesianike         20-30 minuta 

 

Jepuni broshurat e nxënësit nxënësve të Klasave 5-6 dhe atyre që janë të rritur në 

Klasat 4. Pjesa tjetër mund të shikojë fletët e ndihmës vizive ndërsa lexoni mësimin dhe 

të hapin Biblat e tyre. 

***Gjithashtu mund të zgjidhni, nëse nxënësit tuaj 

janë shumë të vegjël dhe e kanë të vështirë të 

përqëndrohen për një kohë të gjatë, të bëni fletën e 

aktivitetit ku mund të vizatojnë ose të shkruajnë 

profecinë që lexuat nga sa më poshtë. Në këtë 

mënyrë ata vizatojnë ndërsa dëgjojnë.  

 

Profecia e parë që do të shikojmë është: 

 

1.   Mesia (I Zgjedhuri) Vdiq me të Pabesët, u Varros me të Pasurin 

 

Tek Isaia 53, i gjithë kapitulli flet për ngjarjet e vdekjes së Jezusit në kryq të 

shkruara 700 vjet përpara sesa Jezusi madje të kishte lindur. Le të shikojmë 

Isainë. A mund të hapni Biblat tuaja? (Ndihmoni nxënësit të gjejnë Isaia 53:9) 

 

Isaia 53:9 

Kishin caktuar ta varrosnin bashkë me të pabesët, po kur vdiq e vunë me të pasurin, 

sepse nuk kishte kryer asnjë dhunë dhe nuk kishte pasur asnjë mashtrim në gojën e tij. 

 

Thotë se, “kishin caktuar ta varrosnin me të pabesët. E vunë me të pasurin.” 

Pra ai do të varrosej me të pabesët, por në fakt e vunë me të pasurin. Si 

lidhet kjo me Jezusin? Luka na thotë se si vdiq Jezusi. Le të shkojmë tek: 

 

Luka 23:32-33 

Dhe dy të tjerë, që ishin keqbërës, i prunë bashkë me të, për t’i vrarë. Dhe kur arritën 

në vendin që quhet “Kafka,” aty e kryqëzuan atë dhe keqbërësit, njërin në të djathtë 

dhe tjetri në të majtë. 

  

Kush u kryqëzua me Jezusin? Dy keqbërës – të pabesët. 

A e mbani mend gjithashtu se Isaia tha se Jezusi do të varrosej me të 

pasurit? Më poshtë tek Luka na thuhet se ku Jezusi do të varrosej. 

 

Luka 23:50-53 

Tani ishte një burrë me emër Jozef, që ishte anëtar i sinedrit, njeri i drejtë dhe i mirë; ai 

nuk kishte miratuar vendimin dhe veprimin e të tjerëve. Ai ishte nga Arimatea, qytet i 

Judesë dhe priste edhe ai mbretërinë e Perëndisë. Ai iu paraqit Pilatit dhe kërkoi trupin 

e Jezusit. Dhe, pasi e zbriti poshtë nga kryqi, e mbështolli në një çarçaf dhe e vuri në 

një varr të gërmuar në shkëmb, ku ende nuk ishte varrosur asnjeri. 

Jozefi ishte një njeri i pasur, një anëtar i sinedrit (apo këshillit të hebrenjve), 

që kishte para të mjaftueshme për të patur një varr gati për të vendosur 

Jezusin atje. Pra ashtu siç deklaroi Isaia, Jezusi do të ishte me të pasurin në 

vdekjen e Tij. 

  

2.  Çmimi i Tradhëtisë 

 

Disa njerëz kanë dëgjuar rreth dymbëdhjetë apostujve të Jezusit: Njëri prej 

tyre ishte Juda. Ai ishte apostulli që e tradhëtoi Jezusin për 30 copa argjendi 

siç lexojmë tek Mateu. 

 

Mateu 26:14-16 

Atëherë një nga të dymbëdhjetët, me emër Judë Iskarioti, shkoi te krerët e 

priftërinjëve, dhe u tha atyre: “Sa do të më jepni që unë t’jua dorëzoj?.” Dhe ata i 

numëruan tridhjetë sikla argjendi. Dhe qysh atëherë ai kërkonte rastin e përshtatshëm 

për ta tradhtuar. 

 

Por a e dini se ajo që bëri Juda ishte parashikuar qindra vjet më parë nga 

Zakaria? Zakarias iu dha para për disa dele dhe Zoti i tha atij se çfarë të 

bënte me paratë. 

 

Zakaria 11:13 

Por Zoti më tha: "Hidhja poçarit çmimin madhështor me të cilin ata më vlerësuan". 

Atëherë i mora tridhjetë siklat prej argjendi dhe i hodha në shtëpinë e Zotit për poçarin.  

 

Pyetje: 

Cila është shuma e parave këtu? 

Çfarë tha Perëndia se duhet të bëhej me paratë? 

  

Tani lexoni se çfarë i ndodhi Judës tek Mateu 27. 

 

Mateu 27:3-7 

Atëherë Juda, që e kishte tradhtuar, kur pa se e dënuan Jezusin, u pendua dhe ua 

ktheu krerëve të priftërinjve dhe pleqve të tridhjetë siklat prej argjendi, duke thënë: 

“Mëkatova duke tradhtuar gjakun e pafaj.” Por ata thanë: “Po ne ç’na duhet? Punë për 

ty!.” Dhe ai, mbasi i hodhi siklat prej argjendi në tempull, u largua dhe shkoi e u var në 

litar. Por krerët e priftërinjve i mblodhën këta denarë dhe thanë: “Nuk është e ligjshme 

t’i vëmë në thesarin e tempullit, sepse është çmim gjaku.” Dhe, mbasi bënin këshill, me 

këtë denar blenë arën e poçarit për varreza të të huajve. 

Pyetje: 

Çfarë bëri Juda me paratë?  

Çfarë bënë priftërinjtë me paratë?  

  

Pra mësojmë se Jezusi u tradhëtua për 30 sikla ose copa prej argjendi dhe se 

paratë u përdorën për një fushë të poçarit. Pikërisht ajo që ishte parashikuar. 

 

***Nëse nevojitet, mund të lejoni që nxënësit të bëjnë një pushim këtu dhe të bëjnë 

kërkimin e fjalëve në fletën e tyre të aktiviteteve ose mund të vazhdoni nëse ende janë 

të përqëndruar. Pastaj mund të punojnë me të gjithë fletën e tyre të aktiviteteve.  

 

3.  Mesia do të shpohej, rrobat e tij do të ndaheshin dhe për to do të hidhej short 

 

Ndërsa Jezusi ishte në kryq, Ai i thirri Perëndisë. 

 

Matthew 27:35-36, 46 

Mbasi e kryqëzuan, i ndanë me short rrobat e tij, që të përmbushej ç’ishte thënë nga 

profeti: “I ndanë ndërmjet tyre rrobat e mia dhe hodhën short mbi tunikën time.”  

Pastaj u ulën dhe e ruanin. Rreth orës nëntë, Jezusi briti me zë të lartë duke thënë: “Eli, 

Eli, lama sabaktani?.” Domethënë: “Perëndia im, Perëndia im, përse më ke braktisur?” 

 

*I braktisur do të thotë i lënë vetëm. 

 

Pse e tha Jezusi këtë? Jezus ishte duke cituar nga Psalmet 22. Psalmet e 

Dhjatës së Vjetër u shkruan rreth viteve 1000 Përpara Krishtit. Ne kemi një 

kopje të Dhjatës së Vjetër të shkruar në greqisht që u shkrua në vitin 250 

Përpara Krishtit të quajtur Septuaginta. Pse është kjo e rëndësishme? Do të 

thotë se Dhjata e Re u shkrua dhe u verifikua në vitin 250 Përpara Krishtit. 

Kjo është 250 vjet përpara sesa Jezusi të jetonte. Prandaj gjithshka që ishte 

shkruar në Dhjatën e Re nuk mund të ndryshohej nga viti 250 Përpara 

Krishtit dhe më pas, pasi ekzistonte një kopje me të cilën mund të 

krahasohej. Kjo përfshin Psalmet 22. 

 

Psalmet 22 ishte një këngë që hebrenjtë e këndonin përpara sesa të fillonte 

shërbimi i tyre i adhurimit. Ishte një këngë shumë e njohur për të gjithë 

hebrenjtë. Imagjinoni se jeni një hebre duke parë Jezusin që po vdes në kryq 

dhe jeni duke pyetur veten, a mund të jetë ky me të vërtetë Krishti që ishte 

premtuar? Nëse ishte, pse do të vdiste në këtë mënyrë? Por në të njëjtën 

kohë, Jezusi fillon të thotë, “Perëndia im, Perëndia im…” dhe mbani mend 

këngën që keni kënduar me vite. Dhe filloni të mbani mend fjalët në Psalmet. 

 

Jezusi ishte duke i treguar turmës se në atë moment të saktë në histori, Ai 

ishte duke përmbushur profecinë e bërë për Të një mijë vjet më parë. 

Psalmet 22 tregon historinë e kryqëzimit të Jezusit me hollësi shumë 

specifike. 

  

Psalmet 22:1, 7-8 dhe 16-18 

Perëndia im, Perëndia im, pse më ke braktisur? Pse më rri kaq larg dhe nuk vjen të më 

çlirosh, duke dëgjuar fjalët e ofshamës sime? Tërë ata që më shohin më përqeshin, 

zgjatin buzën dhe tundin kokën, duke thënë: "Ai i ka besuar Zotiit; le ta çlirojë, pra, ta 

ndihmojë, mbasi e do". Sepse qentë më kanë rrethuar, një grup keqbërësish më rri 

rrotull; më kanë shpuar duart dhe këmbët. Unë mund t’i numëroj gjithë kockat e mia; 

ato më shikojnë dhe më këqyrin. Ndajnë midis tyre rrobat e mia dhe hedhin në short 

tunikën time. 

  

Dhe shikoni ushtarët që ndajnë rrobat e tij dhe hedhin short siç lexojmë dhe 

e kuptoni se ky Psalm ishte shkruar 1000 vjet përpara sesa Jezusi madje të 

lindte. Dëgjoni turmat që thonë, “I beson Perëndisë, le ta shpëtojë Perëndia” 

tek Mateu 27:43 dhe mbani mend se Psalmet thanë pikërisht të njëjtën gjë.  

 

Pyetjet: 

Sa njerëz mendoni se vdesin ndërsa ju shpohen duart dhe këmbët?  

Çfarë ndodhi me Jezusin që ishte parashikuar nga Psalmet? 

  

Ajo që ishte parashikuar u bë realitet. Jezusi po u tregonte se ishin 

dëshmitarë të profecive të Psalmeve 22 që po bëheshin realitet përpara syve 

të tyre.  

Jezusi i përmbushi këto dhe çdo profeci tjetër Mesianike në mënyrë të 

përsosur. Pse? Sepse Ai është Mesia. Ne mund t’i besojmë Biblës. 

 

Pyesni nxënësit nëse kanë ndonjë pyetje përpara sesa të kaloni tek aktiviteti tjetër. 

Mund të kontaktoni Sundayschoolbiblelessonsforkids@protonmail.com nëse keni nevojë 

për ndihmë që t’u përgjigjeni atyre. 

 

 

 

 

mailto:Sundayschoolbiblelessonsforkids@protonmail.com


Klasat 1-6 V6 1 – Vërtetimi i Biblës 

Klasat 1-6 V6 1 – Sundayschoolbiblelessonsforkids.com 7 

 

3) Fleta e Aktivitetit          20 minuta  

 

Nxënësit të shkojnë tek fundi i broshurës së tyre të nxënësit. Jepini lapsa dhe/ose lapsa 

me ngjyra klasës. Le të zgjedhin se cilat aktivitete do të dëshirojnë të bëjnë. Lexoni 

udhëzimet me zë të lartë si klasë dhe ndihmoni sipas nevojës. 

 

Për nxënësit që dëshirojnë të kryejnë kërkimin e fjalëve. 

Kujtojini se fjalët mund të jenë në drejtime të ndryshme, 

kështu që të kërkojnë vertikalisht, horizontalisht dhe në 

drejtimin diagonal.  

 

Nëse nxënësit duket se kanë vështirësi, le të punojnë si një 

skuadër me një nxënës tjetër. 

 

Herën tjetër do të fillojmë të shikojmë provat 

historike. Këto janë gjëra që e dimë se janë të 

vërteta nga historia. Do të shikojmë se si 

krahasohen me Biblën. 

Përgjigjet 

V D E K J E   

A  T  P    

RR M R  R    

A E O  O    

B S SH N F   H 

O I   E  E  

RR A   C DH   

 N   I  A  

 I P A B E S I 

 K I R U S A P 

J E Z U S I   

 

Cila ishte profecia më interesante për ty dhe pse? 

Si e shton kjo besimin tënd tek Bibla? 

 



Klasat 1-6 V6 1 – Vërtetimi i Biblës 

Klasat 1-6 V6 1 – Sundayschoolbiblelessonsforkids.com 8 

 

4) Loja Opsionale me Pyetjet Merr Një të Dhënë        10-15 minuta  
 

Përgatitja 

Përpara orës mësimore, printoni faqen e pyetjeve. Prisni dhe palosni secilën pyetje në 

mënyrë që nxënësit të zgjedhin pyetjet e tyre duke i marrë nga qesja. Përgjigjet janë 

në fund të Fletës Merrni Një të Dhënë. 

 

Aktiviteti  

Do të bëjmë një lojë me fakte interesante!  

● Ndajeni klasën në dy skuadra, duke siguruar se 

grupmoshat janë të ekuilibruara në të dyja. Jepini 

emrin “Gërmuesit” njërës skuadër dhe “Gjetësit” 

skuadrës tjetër.  

● Secila skuadër të zgjedhë një folës që do të thotë 

me zë të lartë përgjigjet për skuadrën e tyre. Nëse 

kanë vështirësi në zgjedhje, atëherë zgjidhni 

nxënësin më të madh në skuadër që mund të lexojë.  

Ka gjithsej 10 pyetje nga mësimi ynë në qese. Secila 

skuadër do të ketë rradhën e saj duke marrë një pyetje dhe do t’i jepet një 

minutë për ta diskutuar si skuadër përpara sesa të japin një përgjigje. Folësit 

të skuadrës do t’i kërkohet të japë përgjigjen. Nëse përgjigja është e saktë, 

skuadra juaj merr një pikë, por nëse është e pasaktë, skuadra tjetër do të 

ketë një mundësi për t’u përgjigjur për pikën. Sigurohuni se vendosni si 

skuadër se cila do të jetë përgjigja.  

 

• Secila skuadër të zgjedhë një numër ndërmjet 1 dhe 10; skuadra më pranë 

numrit 2 fillon e para. 

• Një nxënës nga ajo skuadër të marrë një pyetje nga qesja pa e parë. Jepini 

skuadrës rreth një minutë për të diskutuar pyetjen. Pasi të kenë formuluar 

përgjigjen e tyre, folësi i skuadrës së tyre ta thotë përgjigjen me zë të lartë.  

• Nëse përgjigja është e saktë, atëherë marrin një pikë. Nëse përgjigja është e 

gabuar, atëherë e ka rradhën skuadra tjetër dhe ata kanë një mundësi për t’ju 

përgjigjur pyetjes. Nëse skuadra tjetër përgjigjet saktë, atëherë ata marrin pikën. 

Nëse asnjë skuadër nuk jep përgjigjen e saktë, atëherë asnjë nuk merr një pikë.  

 

Shkruajeni rezultatin në një fletë letre ose kavaletë/tabelë të zezë në mënyrë që të 

gjithë nxënësit të mund ta shikojnë.  

5) Lutja e Mbylljes        

 

**Përpara lutjes, sigurohuni se aktivitetet janë pastruar. 

Pyesni nëse ka ndonjë lutje që nxënësit dëshirojnë të përmendet. Shkruajini për t’i mbajtur 

mend. Pastaj kërkojuni të gjithë fëmijëve të ulin kokat dhe të bashkojnë duart për t’u lutur. 

Filloni me sa më poshtë nëse keni nevojë për ndihmë dhe pastaj shtoni kërkesat e tjera për 

lutje të fëmijëve. 

 
Ju falënderojmë Perëndi që na keni dhënë Fjalën Tuaj të plotë, Biblën. Le ta 

lexojmë Fjalën Tuaj, ta zbatojmë atë dhe të kuptojmë se është e vërtetë, e 

dobishme dhe mund të vërtetohet. Ju falënderojmë që na jepni prova për të 

ditur se Fjala Juaj është e vërtetë dhe se të gjitha profecitë që dhatë janë të 

sakta dhe të besueshme. Na ndihmoni të rritemi në besimin tonë. 

 

Lutemi pёr ata qё nuk mund tё vinin nё adhurim sot pёr shkak tё sёmundjes 

ose dobёsisё; ndihmojini qё tё ndihen mё mirё qё tё mund tё kthehen pranё 

nesh sё shpejti. 

Ju falёnderojmё pёr familjet, familjet nё kishё dhe miqtё tanё. Nё emёr tё 

Jezusit, Amen.   
 

6) Opsional: Vargu pёr t’u Mёsuar Pёrmendёsh     2-5 minuta  

 

Për javët e ardhshme, nxënësit të shkojnë tek Gjoni 8:32 në Biblat e tyre dhe të 

lexojnë vargun me zë të lartë si klasë 2 herë.  

 

Gjoni 8:32 “do ta njihni të vërtetën dhe e vërteta do t’ju bëjë të lirë.” 

 

Opsione të tjera përfshijnë: 

● Ju thoni një fjalë dhe ata e përsërisin ndërsa kaloni përmes vargut. 

● Nxënësit të përsërisin një frazë të vogël, p.sh.: “do ta njihni…” disa herë 

përpara sesa të punojnë me frazën tjetër.   

● Nxënësit të përsërisin njëri pas tjetrit. 

● Kërkojuni nxënësve të mendojnë për gjeste me duar. P.sh.: Të tregojnë me 

gisht kokën e tyre “DO TA NJIHNI,” të hapin krahët “TË LIRË,” etj. dhe pastaj 

kaloni përmes vargjeve si një klasë me gjeste. 

 

Jezusi është duke folur për ne se kemi aftësinë për të njohur atë që është e 

vërtetë nga Bibla. Gjithshka në Bibël është e vërtetë dhe duhet ta zbatojmë 

atë për të jetuar jetë të mira, të pëlqyeshme. Mund ta njohim të vërtetën 

sepse Perëndia na jep shumë prova! 

 

7) Aktiviteti Opsional – Snack (Monedha)        5 minuta 

 

Jepini snack të rrumbullaktë secilit nxënës. Thoni: Ky snack është për të na kujtuar 

se Bibla është e vërtetë në të gjitha profecitë që ka, përfshirë se Jezusi do të 

tradhtohej për 30 copa argjendi. Sot dua të shijoni disa “snack monedha” 

duke mbajtur mend të gjitha faktet argëtuese që mësuam. Bibla është plot 

me fakte që janë vërtetuar, përfshirë profecitë.  

 

Jepuni një kartopicetë për të pastruar duart nëse nevojitet. Bëni një përmbledhje duke 

u bërë pyetje nxënësve nga mësimi përsëri dhe diskutoni ndonjë pyetje që kanë ndërsa 

hanë.  

 

Kush mund të mbajë mend tre profecitë e ndryshme që studjuam sot? 

Cila ishte profecia juaj e preferuar që mësuat sot dhe pse? Le të shkojmë 

rreth e rrotull klasës dhe të përgjigjemi.  

A besoni se Bibla është Fjala e Perëndisë? Lejoni që nxënësit të përgjigjen.  

 

Nëse ndonjëri prej jush nuk është ende i sigurtë, mos u shqetësoni pasi kemi 

mësime të tjera për të mësuar dhe në fund do të bindeni plotësisht bazuar 

tek provat se Bibla është nga Perëndia. 

 

8) Gjëra për të Kujtuar 

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 

 


